
ᑎᑎᕋᕆᐊᓐᖓᐅᑎ 3 – ᐱᓕᕆᑉᕖᓇᕐᒧᑦ ᑐᕌᖓᔪᖅ ᐋᔩᕋᕈᑎᒃᓴᑐᐃᓐᓇᖅ 

 

1. ᐃᓗᓕᖏᑦ ᐃᓱᒪᑦᓴᖅᓯᐅᕈᑎᒋᔭᐅᔪᑦ 

 

1.1   ᐅᓇ ᐊᑐᐊᒐᖅ ᑐᓐᖓᕕᖃᖅᑐᖅ ᐅᑯᓇᓐᖓᑦ ᐃᓗᓕᖏᓐᓂᒃ ᐃᓱᒪᑦᓴᖅᓯᐅᕈᑎᒋᔭᐅᓯᒪᔪᓂᒃ:  

 

(a) ᐃᑖᔪᑦ ᑮᓇᐅᔭᐃᑦ ᓄᓇᕗᒻᒥ ᐸᐸᑦᓯᔨᒃᑯᓐᓄᑦ ᑐᓐᖓᕕᖃᖅᐳᑦ ᖃᑦᓯᒐᓛᓂᒃ ᓯᓚᑖᓂ 

ᐊᐅᓚᑦᓯᓱᓐᓇᖅᑐᖏᓐᓂᒃ ᐸᐸᑦᓯᔨᒃᑯᑦ, ᐱᖃᓯᐅᑎᑦᓱᑎᒃ ᐃᓘᓐᓈᒍᑦ ᖃᓄᐃᓕᖓᓂᖏᒃ ᓄᓇᕐᔪᐊᕐᒥ 

ᑲᓇᑕᒥᓗ ᖃᑭᒪᓇᓱᐊᕐᓂᐅᔪᑦ, ᓄᓇᕐᔪᐊᕐᒥ ᑲᓇᑕᒥᓗ ᕿᑐᕐᖏᐅᕈᑕᐅᔪᓄᑦ ᐊᑭᒋᔭᐅᔪᑦ, ᒪᓕᒐᐃᓪᓗ 

ᐃᓘᓐᓇᖏᓐᓄᑦ ᐊᑦᑐᐊᔪᓄᑦ ᑖᒃᓰᔭᐅᑎᓄᑦ ᐸᐸᑕᐅᔪᓄᓪᓗ.  

 

(b) ᓯᓚᑐᔫᑎᒍᑎᒋᓂᐊᕐᓗᖑ ᐃᑉᐱᒋᑦᓯᐊᕐᓗᒍᓗ ᓴᐳᑎᔭᐅᓂᖏᑦ ᓄᐊᑕᐅᓂᖏᓪᓗ ᐱᖁᑎᒋᔭᐅᔪᑦ, 

ᓄᓇᕗᒻᒥ ᐸᐸᑦᓯᔩᑦ ᖃᐅᔨᓴᑦᓯᐊᕆᐊᓖᑦ ᓴᒃᑯᐃᓕᕈᑎᓕᒃ ᓱᓇᒃᑯᑎᑖᓕᕆᑐᓪᓗ ᐊᑦᑐᐊᓂᖃᖅᑐᓄᑦ 

ᐊᔾᔨᒌᓐᖏᑦᑐᓄᑦ ᑮᓇᐅᔭᐃᑦ ᖃᓄᐃᓕᖓᓂᖏᓐᓄᑦ ᐃᓱᒪᑦᓴᖅᓯᐅᕈᑕᐅᒍᑎᖏᓐᓂᓪᓗ.  

 

(c) ᑮᓇᐅᔭᑎᒍᑦ ᐱᔭᕆᐊᓖᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂ ᐊᓯᖏᓪᓗ ᐊᑎᖃᖃᑕᐅᔪᑦ ᓄᓇᕗᒻᒥ 

ᐸᐸᑦᓯᔨᒃᑯᓐᓂ ᐊᑦᑐᐊᓂᖃᕆᐊᖃᓐᖏᑦᑐᖅ ᑮᓇᐅᔭᓄᑦ ᒪᓂᒪᑎᑕᐅᔪᓄᑦ ᖃᓄᐃᓕᖓᓂᖏᓐᓄᑦ 

ᐃᓱᒪᑦᓴᖅᓯᐅᕈᑕᐅᓂᖏᓐᓄᓪᓗ.   

 

(d) ᑐᕌᒐᕆᔭᐅᔪᖅ ᐸᐸᑦᓯᔨᒃᑯᓐᓄᒃ ᖀᓇᐅᔭᓕᐅᕈᑎᖃᕐᓂᖅ ᐸᐸᑕᐅᔪᓂᒃ ᑭᒡᒐᖅᑐᐃᓗᑎᒃ 

ᐊᑎᖃᖃᑕᐅᔪᓂᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ. ᐸᐸᑕᐅᔪᑦ ᖃᐅᔨᒪᓕᑕᖃᕐᓂᐊᖅᑐᖅ 

ᐱᖓᓱᓪᓗᐊᑕᕐᓂᒃ. ᑮᓇᐅᔭᓕᐅᕈᑎᖃᕐᓂᐊᖅᑐᖅ ᑕᐃᒫᑦᓴᐃᓐᓇᖅ ᐃᓄᒃ ᐃᑉᐱᒍᓱᑦᓯᐊᖅᑐᖅ 

ᑕᐃᒪᐃᒐᔭᕐᒪᑦ. ᑮᓇᐅᔭᓕᐅᕈᑎᖃᕆᐊᓖᑦ ᐊᐅᓚᓂᖃᖅᑎᒐᓱᐊᕐᓗᖑ ᑮᓇᐅᔭᐃᑦᑎ ᐃᑖᔪᑦ 

ᐱᕕᖃᖅᑎᑦᓯᖁᓪᓗᒋᑦ ᐊᑐᖃᖃᑕᐅᔪᓂᒃ ᑎᑭᐅᒪᓗᑎᒃ ᑎᒍᒥᐊᖅᑕᖏᓐᓄᑦ ᐃᓄᖏᑦᑕ ᓄᓇᕗᑦ. 

ᖃᐅᔨᓴᑦᓯᐊᕋᓱᐊᕆᐊᖃᕐᒥᔪᑦ ᖃᑦᓯᐅᓂᖏᑦ ᐊᑕᖏᖅᓱᑎᒃ ᐸᐸᑦᓯᔨᒃᑯᓐᓂ ᑕᐃᒪᐃᓕᖓᓪᓗᐊᕆᐊᓖᑦ 

ᑕᐃᒪᐃᔪᒻᒪᑕ 1990.  

 

(e) ᐊᑭᓕᐅᑕᐅᔪᑦ ᐊᑭᓕᐅᑕᐅᒋᐊᓖᓪᓘᓐᓃᑦ ᐊᑎᖃᖃᑕᐅᔪᓄᑦ ᐸᐸᑦᑎᔨᒃᑯᓐᓂ (ᑐᓐᖓᕕᒃ) 

ᓇᐅᑐᐃᓐᓇᕐᒥ ᐊᕐᕌᒍᕐᒥ ᒥᑭᓂᖅᓴᐅᒋᐊᖃᓐᖏᑦᑐᑦ ᐃᑖᔪᓂᒃ ᐸᐸᑦᓯᔨᒃᑯᓐᓄᑦ ᐊᕐᕌᒍᒥ 

ᓇᓗᓇᐃᖅᑕᐅᓯᒪᔪᒥ ᐊᑖᓂ ᐱᕕᖃᖅᑎᑦᓯᓂᖏᑦᑕ ᐃᓐᑲᒻᑖᒃᓯᓕᕆᔨᒃᑯᑦ ᑲᓇᑕᒥ.  

 

(f) “ᑮᓇᐅᔭᓕᐊᖑᔪᑦ” ᐸᐸᑦᓯᔨᒃᑯᑦ ᑮᓇᐅᔭᖏᓐᓄᑦ ᑐᑭᖃᕐᓂᐊᖅᑐᖅ ᐃᑖᔫᒋᐊᖏᑦ ᐸᐸᑦᓯᒃᑯᓐᓄᑦ 

ᑕᑯᓐᓇᖅᑕᐅᓪᓗᑎᒃ ᐃᑖᔫᒋᐊᖏᑦ ᐃᓐᑲᒻᑖᒃᓰᔭᕐᓂᖅ ᐱᔾᔪᑎᒋᓪᓗᒍ ᑭᓯᐊᓂ ᐃᓚᒍᑦᓯᐅᑎᓯᒪᓐᖏᑦᑐᑦ 

ᑮᓇᐅᔭᐃᑦ ᐱᓯᒪᔪᑦ ᑖᒃᓰᔭᕈᑕᐅᒋᐊᑐᓐᖏᑦᑐᑦ, ᐱᖃᓯᐅᑎᑦᓱᑎᒃ, ᑭᓪᓕᒋᔭᐅᒋᐊᑐᒐᑎᓪᓗ ᑖᒃᑯᓄᖓ, 

ᑖᒃᓰᔭᕈᑕᐅᒋᐊᑐᓐᖏᑦᑐᓄᑦ ᑮᓇᐅᔭᓪᓗᐊᑕᐅᔪᓄᑦ.   

(g) ᐸᐸᑦᓯᔩᑦ ᓯᕗᕙᖅᑎᑦᓯᒍᓐᓇᖅᑐᑦ ᑮᓇᐅᔭᓂᒃ ᐊᑎᖃᖃᑕᐅᔪᓄᑦ ᑮᓇᐅᔭᓪᓗᐊᑕᕐᓂᒃ 

ᐸᐸᑦᓯᔨᒃᑯᓐᓂᒃ ᓴᓐᖏᓂᖃᖅᓱᑎᓪᓗ ᐃᒻᒥᒃᑰᖓᑎᑦᓯᓂᕐᒧᑦ ᓇᐅᑐᐃᓐᓇᕐᓂᑦ ᐊᐃᑦᑑᑕᐅᔪᓂᒃ 

ᐊᑎᖃᖃᑕᐅᔪᓄᑦ ᐊᑕᖏᖅᓱᑎᒃ ᑮᓇᐅᔭᓕᐊᓃᓐᖔᕆᐊᖏᑦ, ᑮᓇᐅᔭᓪᓗᐊᑕᕐᓂᒃ 

ᐊᑐᖅᑐᐊᖅᑕᐅᔪᓂᓪᓘᓐᓃᑦ.   

 

(h) ᐸᐸᑦᓯᔨᒃᑯᑦ ᐊᑐᓕᖅᓯᒪᔪᑦ ᐊᑐᐊᒐᕐᒥᒃ ᒪᑐᓯᕐᓂᑦᒧ ᐊᐃᑦᑑᑕᐅᔪᓂᒃ ᐊᑎᖃᖃᑕᐅᒧᑦ 4%-ᒦᓪᓗᓂ 

ᐊᑭᓪᓗᐊᖓᑕ ᐱᖁᑎᖏᑦᑕ ᐸᐸᑦᓯᔩᑦ.   

 

2.  ᓄᓇᕗᒻᒥ ᐸᐸᑦᓯᔩᑦ ᑐᓂᓯᓯᒪᖃᑦᑕᕐᓂᖏᑦ ᓯᕗᕐᖓᒍᑦ ᐊᒻᒪᓗ ᑐᓂᐅᖅᑲᐃᓂᖏᑦ 

 

2.1  ᐊᑐᖅᑕᐅᖃᑦᑕᕐᓯᒪᔪᑐᖃᖅ, ᑐᓐᖓᕕᒃ, ᑭᒡᒐᑐᐃᓪᓗᓂ ᑐᓐᖓᕕᒃᑯᓐᓂᒃ ᐊᒻᒪᓗ ᐊᕕᑦᑐᕐᓯᒪᓃᑦ 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ (RIA), ᐊᕐᕌᒍᑕᒫᑦ ᑮᓇᐅᔭᓂᒃ ᑐᒃᓯᕋᖃᑦᑕᕐᒪᑕ ᓄᓇᕗᒻᒥ ᐸᐸᑦᑎᔨᒃᑯᓐᓂᒃ. 

ᑮᓇᐅᔭᓂᒃ ᑐᒃᓯᕋᐅᑎᖏᑎᖑᑦ, ᓄᓇᕗᑦ ᐸᐸᑦᑎᔨᒃᑯᑦ ᑮᓇᐅᔭᓂᒃ ᑐᓂᓯᓯᒪᖃᑦᑕᖅᑐᑦ ᓯᕗᕐᖓᒍᑦ 

4%−ᖏᓐᓂᒃ ᐱᖁᑎᖏᑕ ᑮᓇᐅᔭᓖᒍᑎᓂᒃ ᑐᓐᖓᕕᒃᑯᓐᓄᑦ ᐊᒻᒪᓗ RIA−ᓄᑦ ᐊᐅᓚᔾᔪᑎᑦᓴᓪᓗᐊᑕᖏᓐᓄᑦ. 

ᐃᓱᐊᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ, ᐸᐸᑦᑎᔨᒃᑯᑦ ᑐᓂᓯᖃᑦᑕᖅᑐᑦ ᑖᒃᓯᔭᕈᑕᐅᒋᐊᓕᓐᓂᒃ ᑮᓇᐅᔭᓕᐊᓂᒃ. 

ᑮᓇᐅᔭᑦ ᓯᕗᕐᖓᒍᑦ ᑐᓂᔭᐅᔪᑦ ᐅᓄᕐᓂᕐᓴᐅᑉᐸᑕ ᑖᒃᓯᔮᕈᑕᐅᒋᐊᓕᓐᓂᒃ ᑮᓇᐅᔭᓕᐊᑦ, ᐊᔾᔨᒌᓐᖏᒍᑎᖓ 

ᓴᖅᑭᔮᕐᓂᐊᖅᑐᖅ ᐊᑐᖅᑐᐊᕈᑎᑎᑐᑦ ᑐᓐᖓᕕᒃᑯᓐᓄᑦ (ᑖᓐᓇ “ᐊᑯᓃᖅᑐᒧᑦ ᐋᖅᑭᑦᓯᒪᔪᖅ ᐊᑐᖅᑐᐊᕈᑎ”). 

ᑖᒃᓯᔭᐅᑕᐅᒍᓐᓇᖅᑐᑦ ᑮᓇᐅᔭᓕᐊᑦ ᐅᓄᕐᓂᕐᓴᐅᑉᐸᑕ ᑮᓇᐅᔭᓂᒃ ᑐᓂᔭᐅᔪᓂᒃ ᓯᕗᕐᖓᒍᑦ, ᐊᑐᖅᑐᐊᕈᑎ 

ᐃᓅᓴᓪᓕᒋᐊᖅᑕᐅᔪᖅ ᑐᓂᔭᐅᒃᑲᓂᖅᑐᓂᒃ (ᑖᓐᓇ “ᐊᒥᐊᒃᑯᑦ ᑐᓂᔭᐅᔪᑦ”). ᐊᐅᓚᓂᕆᔭᖓ ᐊᑐᖅᑐᐊᖅᑕᐅᔪᑦ 

ᐱᕕᖃᖅᑎᑦᓯᒻᒪᑕ ᑲᔪᓯᑎᑦᓯᓂᕐᒥᑦ ᐊᕐᕌᒍᑕᒫᑦ 4% ᑮᓇᐅᔭᐃᑦ ᑐᓂᔭᐅᓂᕆᕙᑦᑕᖏᓐᓂᒃ ᑐᓐᖓᕕᒃᑯᓐᓄᑦ 

ᐊᒻᒪᓗ RIA−ᓄᑦ.  

 

3.  NTI/RIA ᐊᐅᓚᔾᔪᑎᒃᓴᑦ ᑮᓇᐅᔭᑦ 

 

3.1  ᐊᐅᓚᔾᔪᑎᒃᓴᑦ ᑮᓇᐅᔭᑦ ᑕᐃᒪᐃᒻᒪᑦ ᓴᖅᑭᖅᑕᐅᓯᒪᕗᑦ ᐊᕐᕌᒍᑕᒫᑦ ᑖᒃᓯᔭᐅᑕᐅᒍᓐᓇᖅᑐᓂᒃ 

ᑮᓇᐅᔭᓕᐅᖃᑦᑕᖁᓪᓗᒋᑦ ᓄᓇᕗᒻᒥ ᐸᐸᑦᑎᔨᒃᑯᑦ. ᑖᒃᓰᔭᐅᑕᐅᒍᓐᓇᖅᑐᓕᒫᑦ ᑮᓇᐅᔭᓕᐊᖏᑦ ᓄᓇᕗᑦ 

ᐸᐸᑦᑎᔨᒃᑯᑦ ᐊᑭᓕᐅᑕᐅᓂᐊᖅᑐᑦ ᐊᐅᓚᔾᔪᑎᒃᓴᓄᑦ ᑮᓇᐅᔭᓄᑦ. 

 

3.2 ᐊᐅᓚᔾᔪᑎᒃᓴᑦ ᑮᓇᐅᔭᑦ ᑮᓇᐅᔭᓕᑕᐅᔾᔪᑎᓪᓗᐊᑕᐅᓂᐊᖅᑐᑦ ᑐᓐᖓᕕᒃᑯᓐᓄᑦ ᐊᒻᒪᓗ RIA 

ᐊᐅᓚᔾᔪᑎᒃᓴᓪᓗᐊᑕᐅᓗᑎᒃ. ᑮᓇᐅᔭᑎᒍᑦ ᐊᒥᒐᕐᓯᓂᓐᖏᑉᐸᑕ ᐊᐅᓚᔾᔪᑎᒃᓴᓂ ᑮᓇᐅᔭᓂ, ᑐᓐᖓᕕᒃᑯᑦ 

ᐊᒻᒪᓗ RIA ᑐᒃᓯᕋᕈᓐᓇᖃᑦᑕᔾᔮᒍᓐᓃᖅᑐᑦ ᓄᓇᕗᒻᒥ ᐸᐸᑦᑎᔨᒃᑯᓐᓂᒃ ᑐᓂᔭᐅᓯᒪᔪᓂᒃ ᓯᕗᕐᖓᒍᑦ 

ᐅᑉᕙᓘᓐᓃᑦ ᐊᑯᓂᐅᓐᖏᑦᑐᒧᑦ ᐋᖅᑭᑦᓯᒪᔪᓂᒃ ᐊᑐᖅᑐᐊᓂᕐᒧᑦ. 

 

3.3 ᐊᑯᓂᐅᔪᒧᑦ ᒪᑭᒪᐃᓐᓇᕈᓐᓇᖁᓪᓗᒋᑦ, ᑐᓐᖓᕕᒃᑯᑦ ᐊᒻᒪᓗ RIA ᑲᑎᓪᓗᒋᑦ ᑮᓇᐅᔭᑦ ᐊᑐᕆᐊᓕᖏᑦ 

ᐋᖅᑭᑦᓯᒪᑎᑕᐅᖏᓐᓇᓂᐊᖅᑐᑦ 4% ᑕᐅᖅᓰᖃᑦᑕᐅᑎᓂᕐᒧᑦ ᐊᑭᖏᓐᓂᒃ ᒥᑦᓴᐅᓴᑦᓯᒪᓗᑎᒃ ᐱᖁᑎᖏᓐᓂᒃ 

ᓄᓇᕗᑦ ᐸᐸᑦᑎᔨᒃᑯᑦ. 

 

3.4 ᑮᓇᐅᔭᑦ ᐅᖓᑖᓃᑦᑐᑦ 100% ᐊᕐᕌᒍᑕᒫᑦ ᑮᓇᐅᔭᓕᑕᐅᒋᐊᖃᖃᑦᑕᕐᓂᖏᓐᓄᑦ ᑐᓐᖓᕕᒃᑯᑦ ᐊᒻᒪᓗ 

RIA (“ᐊᑕᐅᓯᖅ−ᐊᕐᕌᒍ ᐱᔭᕆᐊᓕᖏᑦ”) ᐊᕐᕌᒍᑕᒫᕐᓯᐅᑎᓂᒃ ᑐᓂᔭᐅᒌᕐᓯᒪᓕᑐᐊᕐᐸᑕ 

ᑖᒃᓯᔭᐅᑕᐅᒍᓐᓇᖅᑐᓂᒃ ᑮᓇᐅᔭᓕᐊᖏᓐᓂᒃ ᐸᐸᑦᑎᔨᒃᑯᑦ ᐃᓱᒪᒋᔭᐅᓂᐊᖅᑐᑦ “ᖄᖏᕐᓂᑯᑦ ᐃᓵᔪᑦ” ᐊᒻᒪᓗ 

ᐊᑐᐃᓐᓇᐅᔪᑦ ᐊᑐᖅᑕᐅᔪᑦ ᓯᓚᑖᒍᑦ ᑐᓐᖓᕕᒃᑯᑦ ᐊᒻᒪᓗ RIA ᐊᐅᓚᔾᔪᑎᒃᓴᓗᐊᑕᖏᓐᓄᑦ ᐊᒻᒪᓗ ᒪᓕᓪᓗᒋᑦ 

ᑖᒃᑯᐊ ᐊᑐᐊᒐᑦ. ᓱᖅᑯᐃᕐᓯᓯᒪᒍᑕᐅᓂᕐᓴᐅᔪᑦ, ᓄᑖᓂᒃ ᐊᑐᕋᑦᓴᓂᒃ ᐊᒥᐊᒃᑯᓂᒃ ᐃᓵᑦᓯᓂᕐᒥᒃ 

ᐃᓱᒪᒃᓴᕐᓯᐅᕈᑕᐅᔾᔮᖏᑦᑐᖅ ᐊᑭᓕᖅᑕᐅᒪᐃᑦᑐᖃᕐᐸᑦ ᑲᑎᓐᓂᖏᓐᓂ ᐊᑯᓂᐅᓐᖏᑦᑐᓄᑦ ᐋᖅᑭᑦᓯᒪᔪᒥᒃ 

ᐅᑉᕙᓘᓐᓃᑦ ᐊᑯᓂᐅᔪᒧᑦ ᐋᖅᑭᑦᓯᒪᔪᒥᒃ ᐊᑐᖅᑐᐊᕈᑎᒥᒃ ᖃᖓᑐᐃᓐᓇᓕᒫᖅ. 

3.4A ᓄᒃᑎᖅᑕᐅᔪᓄᑦ ᑎᑎᕋᕐᓯᒪᓂᖏᑦ − ᑕᐃᒪᐃᒃᑲᓗᐊᖅᑎᓪᓗᒋᑦ ᑭᓱᑐᐃᓐᓇᐃᑦ ᓯᖁᒥᑦᓯᒍᑕᐅᔪᑦ 

ᑎᑎᕋᕐᓯᒪᔪᓂᒃ ᑖᒃᑯᓇᓂ ᐊᑐᐊᒐᕐᓂ, 

 

(a) ᑭᓯᐊᓂ ᐊᑕᐅᓯᖅ−ᐊᕐᕌᒍ ᑎᑭᐅᑎᓯᒪᒋᐊᖃᕐᓂᖓ ᑎᑭᐅᑎᓪᓚᑦᑖᕐᓯᒪᑉᐸᑦ, ᐊᑉᕙᖏᓐᓂᒃ ᐊᒥᐊᒃᑯᓂᒃ 

ᑐᓂᐅᖅᑲᖅᑕᐅᔪᓂᒃ ᐸᐸᑦᑎᔨᒃᑯᓐᓂᒃ ᐊᑭᓕᐅᑕᐅᓂᐊᖅᑐᑦ ᐊᐅᓚᔾᔪᑎᒃᓴᓄᑦ ᑮᓇᐅᔭᓄᑦ ᐊᒻᒪᓗ 

ᐊᑉᕙᖏᑦ ᐃᓱᒪᒋᔭᐅᓂᐊᖅᑐᑦ ᐊᒥᐊᒃᑯᑦ ᐃᓵᔪᓂᒃ. 

 

(b) ᐊᕕᑦᑐᕐᓯᒪᓂᖓᓂ 3.2 ᐊᑐᓕᕐᓂᐊᖅᑐᖅ ᑭᓯᐊᓂ ᐊᑕᐅᓯᖅ−ᐊᕐᕌᒍ ᑎᑭᐅᑎᓯᒪᒋᐊᖃᕐᓂᖓ 

ᑎᑭᐅᑎᓪᓚᑦᑖᕐᓯᒪᑉᐸᑦ, 

 

4.  ᐊᑐᖅᑕᐅᓂᖏᕐ ᐊᒥᐊᒃᑯᐃᑦ ᐃᑖᔪᑦ 

 

4.1  ᐊᑐᖅᑕᐅᓂᖏᑦ ᐊᒥᐊᒃᑯᐃᑦ ᐃᓵᔪᑦ ᓇᓗᓇᐃᖅᑕᐅᖃᑦᑕᕈᓐᓇᖅᑐᑦ ᐃᓚᒋᔭᐅᔪᓄᑦ ᐊᒻᒪᓗ ᑲᑎᒪᔨᓄᑦ 

ᒪᓕᓪᓗᒋᑦ ᑮᓇᐅᔭᖅᑑᑎᒃᓴᓕᐊᖑᓯᒪᔪᑦ ᐊᖏᖅᑕᐅᓯᒪᓂᖏᑎᒍᑦ ᐊᒻᒪᓗ ᐅᑯᓂᖓ 

ᒪᓕᒐᑦᓴᓕᐊᖑᓯᒪᔪᓂᒃ: 

 

(1)  ᐊᑐᖅᑕᐅᓂᖏᑦ ᐊᒥᐊᒃᑯᐃᑦ ᐃᑖᔪᓂᒃ ᒪᓕᑦᓯᐊᕆᐊᓖᑦ ᐊᖏᖅᑕᐅᓯᒪᔪᓂᒃ 

ᐅᐸᓗᖓᐃᔭᐅᑎᓂ ᐸᕐᓇᐅᑎᓂ. 

(2) ᐊᑐᖅᑕᐅᓂᖏᑦ ᐊᒥᐊᒃᑯᐃᑦ ᐃᓵᔪᑦ ᒪᓕᑦᓯᐊᕆᐊᓖᑦ ᑐᓐᖓᕕᒃᑯᑦ ᐱᓂᐊᕐᓂᕋᐅᑎᖏᓐᓂᒃ 

ᐊᒻᒪᓗ ᑲᒪᒋᔭᕆᐊᓕᖏᓐᓂᒃ; 

(3) ᐊᑐᖅᑕᐅᓂᖏᑦ ᐊᒥᐊᒃᑯᐃᑦ ᐃᑖᔪᓂᒃ ᓴᖅᑮᒍᑕᐅᒋᐊᓐᖏᑦᑐᑦ ᓄᑖᓂᒃ ᑕᖏᓕᓐᓂᒃ 

ᐊᓪᓚᕕᒻᒨᖓᔪᓂᓪᓗ ᐊᖅᑭᐅᒪᔾᔪᑎᓂᒃ ᑐᓂᐅᖅᑲᕐᓗᒋᑦ ᑮᓇᐅᔭᐃᑦ; 

(4) ᐊᑐᖅᑕᐅᓂᖏᑦ ᐊᒥᐊᒃᑯᐃᑦ ᐃᑖᔪᓄᑦ ᐃᓱᓴᖃᖃᓯᐅᑎᒋᐊᓖᑦ ᐊᔾᔨᒌᑎᑦᓯᔪᒥᒃ 

ᑮᓇᐅᔭᖃᖅᑎᑦᓯᓂᕐᒥᒃ ᐋᖅᑭᑦᓯᒪᓂᐅᔪᒥᒃ.  

(5) ᐊᑐᖅᑕᐅᓂᖏᑦ ᐊᒥᐊᒃᑯᐃᑦ ᐃᑖᔪᓂᒃ ᖃᐅᔨᒪᑎᑦᓯᑲᓐᓂᕈᑕᐅᒋᐊᓖᑦ ᐃᓅᓯᕐᒨᖓᔪᓂᒃ, 

ᐱᖅᑯᓯᕐᒧᑦ, ᐊᐅᓚᑦᓯᓂᕐᒧᑦ ᐊᒻᒪᓗ ᖃᑭᒪᓇᓱᐊᕐᓂᖏᓐᓄᑦ ᖃᓄᐃᓐᖏᑦᓯᐊᕐᓂᒃᑯᑦ ᐃᓄᐃᑦ;  

(6) ᐊᑐᖅᑕᐅᓂᖏᑦ ᐊᒥᐊᒃᑯᐃᑦ ᐃᓵᔪᑦ ᑖᒃᑯᓄᖓᑦᓴᐃᓐᓇᖅ ᐊᐅᓚᓂᖃᕇᖅᑐᓄᑦ 

ᐊᑐᖅᑕᐅᒋᐊᖃᓐᖏᑦᑐᑦ ᐱᓕᕆᐊᓄᑦ ᐱᔨᑦᓯᕈᑎᓄᓪᓘᓐᓃᑦ ᐊᖏᖅᑕᐅᓯᒪᓐᖏᑉᐸᑕ 

ᐃᓚᒋᔭᐅᔪᓄᑦ ᐊᕐᕌᒍᑕᒫᕐᓯᐅᒻᒥᒃ ᑲᑎᒪᓂᕐᒥ ᐅᑉᕙᓘᓐᓃᑦ ᑐᐊᕕᕐᓇᖅᑐᒥ ᑲᑎᒪᓂᕐᒥ; 

ᐊᒻᒪᓗ 

(7) ᐊᑐᖅᑕᐅᓂᖏᑦ ᐊᒥᐊᒃᑯᐃᑦ ᐃᑖᔪᓂᒃ ᐃᑲᔪᖅᓯᒍᑕᐅᔾᔮᖏᑦᑐᑦ ᐃᓄᓐᓄᑦ 

ᓇᒻᒥᓂᕆᔭᐅᓐᖏᑦᑐᓄᑦ.  

 

5. ᑮᓇᐅᔭᐃᔭᕈᑕᐅᓂᖏᑦ ᐊᐅᓚᔾᔪᑎᑦ ᑮᓇᐅᔭᑦ 

 

5.1   ᑮᓇᐅᔭᑦ ᐊᐅᓚᔾᔪᑎᒃᓴᓂ ᑮᓇᐅᔭᑦ ᑮᓇᐅᔭᐃᔭᕈᑕᐅᒍᓐᓇᖅᑐᑦ ᐊᑐᖅᑕᐅᓯᐊᕐᓗᑎᒃ ᑎᓕᓯᔾᔪᑕᐅᔪᒥᒃ 

ᑲᑎᒪᔨᓄᑦ. 

 

6.   ᐋᖅᑭᒋᐊᕈᑏᑦ ᐊᑐᐊᒐᕐᓄᑦ 

 

6.1 ᑖᓐᓇ ᐊᑐᐊᒐᖅ ᐋᖅᑭᒋᐊᖅᑕᐅᖃᑦᑕᕈᓐᓇᖅᑐᖅ ᑲᑎᒪᔨᓄᑦ ᐋᖅᑭᒋᐊᕈᑕᐅᖁᔭᐅᔪᓂᒃ. 

 
 


